
Printemps venu de 'an 1644. il fe rendit a la Ro-
chelle pour repaffer au pays de fon martyre, ol eftant
arriué on l’enuoya a Montreal, fa memoire y eft
encore viuante, 1’odeur de fes vertus recrée & con-
forte encore tous ceux qui ont eu le bon-heur de le
connoiftre, & de conuerfer auec luy. La paix eftant
faite auec les Hiroquois comme on a veu dans les
Relations, on tira le Pere de Montreal, pour aller
ietter les fondemens d’'vne Miffion, dans leur pays,
laquelle on nomma la Miffion des martyrs. Le R.P.
Terofme Lalemant [122] Superieur de nos Miflions,
luy en ayant refcrit, voicy comme il luy refpondit.

Celle qu'il a pleua V. R. de me refcrire, ma trouué
dans la retraitte & dans les exercices que i’auois com-
mencé au defpart du canot qui porte nos lettres. I'ay
pris ce temps, pource que les Sauuages eftans a la
chaffe nous laiffent joiliir d'vn plus grand f{ilence,
croiriez-vous bien qu'a l'ouuerture des lettres de
voftre R. mon coeur a efté comme faifi de crainte au
commencement apprehendant que ce que ie {ouhaite
& que mon efprit doit extremément prifer n’arriuaft.
La pauure nature qui s’eft fouuenué& du paffé a trem-
blé, mais noftre Seigneur par fa bonté y a mis &
mettra le calme encore dauantage. Ouy mon Pere,
ie veux tout ce que noftre Seigneur veut au peril de
mille vies, 6 que i’aurois de regret de manquer a vne
fi belle occafion, pourrois-ie, fouffrir qu’il tint & moy
que quelque ame ne fut fauuée, i’efpere que fa bonté
qui ne m’a pas abandonné dans les rencontres m’affi-
{tera encore, luy & moy fommes capables de paffer
fur le ventre de toutes les difficultez qui fe pourroiét
oppofer. C'eft beaucoup d’eftre iz medio nationis
[123] praue, d’eftre tout feul au milieu d’vne nation



